
КОМИ РЕСПУБЛИКАЛÖН ОЛАНПАС
"Коми Республикаын туй вылын безопасносьт бурмöдöм (2009 – 2010 вояс)" торъя мога республиканскöй уджтас йылысь
Примитöма Коми Республикаса

Государственнöй Сöветöн                                                  2008 вося июнь 18 лунö

1 статья. Вынсьöдны "Коми Республикаын туй вылын безопасносьт бурмöдöм (2009 – 2010 вояс)" торъя мога республиканскöй уджтас (водзö – Уджтас) содтöдын индöм серти.
2 статья. Коми Республикаса Правительстволы лöсялана финансöвöй во вылö Коми Республикаса республиканскöй бюджет артмöдігöн артыштны Уджтас олöмö пöртöм вылö сьöм.

3 статья. Вöзйыны Коми Республикаын кар кытшса да муниципальнöй районъясса муниципальнöй юкöнъяслöн меставывса асвеськöдлан органъяслы:

лöсьöдны, вынсьöдны да могмöдны сьöмöн туй вылын безопасносьт бурмöдöм кузя муниципальнöй уджтасъяс Уджтаслысь положениеяс тöд вылö босьтöмöн;
кыскыны бюджетысь öтдор источникъясысь сьöм туй вылын безопасносьт бурмöдöм вылö индöм мероприятиеяс сьöмöн могмöдöм вылö.

4 статья. Тайö Оланпасыс вынсялö сійöс официальнöя йöзöдан лунсянь.

Коми Республикаса Юралысь                                                           В.А.Торлопов

Сыктывкар

2008 вося июль 3 лун

Коми Республикаса Оланпас дорö

содтöд

"Коми Республикаын туй вылын безопасносьт бурмöдöм 
(2009 – 2010 вояс)" 

ТОРЪЯ МОГА РЕСПУБЛИКАНСКÖЙ УДЖТАС

"Коми Республикаын туй вылын безопасносьт бурмöдöм 
(2009 – 2010 вояс)" торъя мога республиканскöй уджтаслöн

ПАСПОРТ

	Уджтас ним
	–
	"Коми Республикаын туй вылын безопасносьт бурмöдöм (2009 – 2010 вояс)" торъя мога республиканскöй уджтас (водзö – Уджтас)

	Уджтас лöсьöдöм вылö подув
	–
	Коми Республикаса Правительстволöн 2007 во ноябр 28 лунся 425-р №-а тшöктöм

	Уджтас закажитысь
	–
	Коми Республикаса промышленносьт да энергетика министерство

	Уджтассö медшöр лöсьöдысьяс
	–
	Коми Республикаын пытшкöсса делöяс министерство (сёрнитчöмöн), Коми Республикаса промышленносьт да энергетика министерство

	Уджтаслöн медшöр могъяс
	–
	чинтыны туй вылын транспортлöн лоöмтор вöсна пöгибнитöм йöзлысь лыд;
чинтыны туй вылын транспортлöн лоöмторлысь лыд 

	Уджтаслöн могъяс
	–
	öлöдны туй вывті ветлысьясöс öпаснöй поведениеысь, сы лыдын сöвмöдны транспортнöй средствоясса водительясöс дасьтан да найöс туй вывті ветлыны лэдзан система,  чинтыны туй вылын транспортлöн лоöмтор вöсна челядьлысь доймалöм;
чинтыны местаö, кöні лои туй вылын транспортлöн лоöмтор, лöсялана службаяслысь локтан кад, бурмöдны туй вылын транспортлöн лоöмторъясын доймалöм йöзлы отсöг сетöм кузя налысь удж;

бурмöдны туй вылын безопасносьт могмöдан юкöнын государствосянь веськöдлан системалысь удж

	Уджтас олöмö пöртысьяс
	–
	Коми Республикаса Правительство, а сідзжö сыöн уполномочитöм Коми Республикаса министерствояс да олöмö пöртысь власьт мукöд орган;

олöмö пöртысь федеральнöй  власьт органъяслöн мутас органъяс (сёрнитчöмöн)

	Уджтас сьöмöн могмöдан мында да источникъяс
	–
	Уджтассö олöмö пöртöм вылö ставнас ковмас 38 317 сюрс шайт, сы лыдын вояс серти:
2009 во – 21 709 сюрс шайт;

2010 во – 16 608 сюрс шайт

	Уджтас олöмö пöртан кадколаст
	–
	2009 – 2010 вояс

	Уджтас олöмö пöртöмысь виччысяна водзöс
	–
	чинтыны 2010 во кежлö туй вылын транспортлöн лоöмторъяс вöсна пöгибнитöм йöзлысь лыд 2005 воын татшöм жö лыдпас серти 33 прöчент вылö;

чинтыны 2010 во кежлö туй вылын лоöмторлысь  доймалöмаясöн лыдсö 2005 воын татшöм жö лыдпас серти 10 прöчент вылö

	Уджтас олöмö пöртöм бöрся видзöдöм котыртан система
	–
	Уджтас олöмö пöртöм бöрся видзöдöны Коми Республикаса Государственнöй Сöвет да Коми Республикаса Правительство


I ЮКÖД. МЫТШÖДЛÖН СЮРÖС ДА СİЙÖС УДЖТАС МЕТОДÖН ЗБЫЛЬМÖДÖМЛЫСЬ КОЛАНЛУН ПОДУЛАЛÖМ
Автотранспортын аварийносьт кузя мытшöдыс бöръя дас вонас сувтіс зэв ёся сы вöсна, мый туй вылын транспортлöн инфраструктураыс оз лöсяв туй вылын безопасносьт серти обществолöн да государстволöн корöмъяслы, оз колана ног уджав туй вылын безопасносьт могмöдан система, туй вывті ветлысьяслöн вывті лёк дисциплинаыс.
Коми Республика мутасын 2007 воын лои туй вылын транспортлöн 1 653 лоöмтор, кöні пöгибнитіс 159 морт. 1999 во серти пöгибнитöмаяслöн лыдыс содіс 24,2 прöчент вылö. Туй вылын транспортлöн лоöмторъясын пöгибнитöмаяс пиын джынйыс – активнöй уджавны верман арлыда йöз (20-сянь 40 арöсöдз). Сöмын бöръя 10 вонас туй вылын транспортлöн лоöмторъясын республика мутасын пöгибнитіс 1 673 морт.

Туй вылын аварияяс вöсна Коми Республикаса экономикаыс уна воштö, 2007 воын сöмын йöзлöн пöгибнитöмысь  социально-экономическöй воштöмыс артмис 337 млн шайт.
Коми Республикаын туй вылын транспортлöн лоöмторйöн тшöкыдджыка овлö подöн мунысьöс талялöм, зурасьöм, путкыльтчöм, мытшöд зуралöм, сулалысь транспорт средство зуралöм. Туй вылын транспортлöн став лоöмторйысь 80 прöчентысь унджыкыс лоö транспортнöй средствоясса водительясöн Туй вывті ветлан правилöяс торкалöм вöсна. Быд дас витöд лоöмторйын мыжа водитель, коді вöлі гажа юра. Став лоöмторйыслöн 16 прöчент гöгöр артмö сы вöсна, мый  абу колана ног бöрйöма мунан öдсö. Быд сизимöд водительлöн, коді мыжа транспортлöн лоöмторйын, абу правоыс веськöдлыны транспорт средствоöн. Паныд локтан движениелöн визь сайö петöм вöсна артмö туй вылын лоöмторлöн 13 прöчентыс. Аварийносьтыс содö ёнджыкасö торъя мортлы индöм транспорт средствоса водительяслöн мыж вöсна. Тайö лоöмторъясыс артмöдöны водительяслöн мыж вöсна  лоöмторъясысь 85 прöчентсö. Став лоöмторйыслöн нёльöд юкöнысь коймöд пайыс Туй вывті ветлöдлан правилöяс торкалöм вöсна вöчсьö легкöвöй автомашинаса водительясöн.
Туй вывті ветлысь транспортлöн лоöмторъяс вöсна челядьлöн доймалöмысь öлöдöмыс лоö аварийносьтысь лёк лоöмторъяс бырöдöм кузя öлöдан уджлöн тöдчана юкöнöн.

2007 воын республикаын пасйöма туй вылын  челядьлöн да 16 арöсöдз томуловлöн участвуйтöмöн транспортлöн 212 лоöмтор, кöні пöгибнитіс 11 да доймаліс 213 ныв-зон. Бöръя 10 вонас автомашина туйяс вылын, карса да мукöд олан пунктса уличаясын туй вылын транспортлöн лоöмторъяс дырйи пöгибнитіс 84 да доймаліс 1939 ныв-зон, кодъяслысь лыдсö позьö öткодявны республикаса шöр общеобразовательнöй  школаын велöдчысь лыдкöд.

Асшöр туйвизь босьтö туй вылын лоöмторъясын доймалöмаяслы ас кадö отсöг сетöм котыртöм. Специалистъяслы тöдса, мый доймалöмъяс бöрын медводдза час чöжöн отсöг сеттöм вöсна кувсьöмалöн лыдыс содö 30 прöчент вылö, а куим час кольöм мысти – 60 прöчент вылö нин. Медым бырöдны тайö ёсь мытшöдсö, колö лöсьöдны котыртан, правовöй да техническöй сяма мераяслысь дзонь комплекс, мый оз нин ло пытшкöсса делöяс кузя органъяслöн компетенцияöн.
Аварийносьт кузя сьöкыд обстановкаыс артмö сы вöсна, мый  йöзыс ёнджыка пондісны общественнöй транспортöн ветлöм дорысь ветлыны ас киын кутан транспортöн, содіс автомашина, но эз нюжавны туйяс, мыйясöс абу артыштöма öнія кадся транспортлöн помтöм мунöмлы. Сідз, олысьясöс автомашинаясöн могмöдан тшупöдыс бöръя вояснас содіс 1 сюрс олысь вылö 60 – 100 автомашинасянь 300 автомашинаöдз.
Татшöм условиеяс дырйи Коми Республикаын аварийносьт вылö тöдчысь факторъясысь медтöдчанаöн лоö туй вывті ветлысьяслöн ёна лёк дисциплина.

Татшöмторйыс вöсна артмö:

уна лыда авария да туй вылын транспортлöн лоöмторйысь сьöкыда доймалöмъяс (сы лыдын челядьлöн доймалöм). Та дырйи 2012 воын вермас содны пöгибнитöмаяслöн лыдыс 300 мортöдз да туй вылын  лоöмторйыс 2,5 сюрсысь унджыкöдз;

пöгибнитöмаяс пиын уна активнöй (20 – 40 арöс) уджавны вермысь арлыда йöз, кодъяслöн лыдыс 2012 воын вермас лоны 60 прöчентысь  унджык;

автомашина лыд содöм да туй инфраструктуралöн серпас костын содысь диспропорция;

ветлысь-мунысьöс да груз, сы лыдын öпаснöй, нуигöн ичöт безопасносьт;

туй вылын транспортлöн лоöмторъясысь öлöдöм кузя уджö этша йöзöс да общественнöй öтувöс кыскöм.

Та дырйи туй вылын безопасносьт могмöдöмын медшöр тырмытöмторъясöн торъя мога уджтас методöн вöдитчытöг лоöны:

став тшупöда государственнöй органъясöн, меставывса асвеськöдлан органъясöн да общественнöй öтувъясöн веськöдлöмын организационнöй разнöйлун да веськöдлöмын автономнöй тэчас;

абу позянлун  артмöдны öтувъя торъя мога лыдпасъяс (индикаторъяс);

абу позянлун мероприятиеяс лöсьöдігöн, кутшöмъяс могмöдöны  туй вылын ветлöмлысь безопасносьт да чинтöны туй вылын транспортлöн лоöмторъяслысь социально-экономическöй омöльторъяс, тырвыйö да бура пыртны системнöй да комплекснöй подход; 

абуöсь туй вылын безопасносьт кыпöдöм кузя мероприятиеяс координируйтан да контроль нуöдан бур механизмъяс, а сідзжö абу позянлун пыртны найöс сьöрсьöн-бöрсьöн;

абу позянлун нуöдны действиеяс да колана ресурсъяс системнöя планируйтöм.

Тайö условиеяс дырйи позьö тöдчöдны татшöм медшöр мытшöдъяс:

региональнöй тшупöдын олöмö пöртысь власьт органъяслысь, государственнöй учреждениеяслысь да общественнöй институтъяслысь öтсöгласа удж котыртöмын системнöй кризис;
ведомственнöй разобщённосьт условиеясын туй вылын безопасносьт могмöдан юкöнын олöмö пöртысь власьт органъяслысь удж збыльмöдöм вылö сетöм сьöмöн кужтöг вöдитчöм.

Туй вылын безопасносьт могмöдöмöн веськöдлан система вылö государствосянь сьöм сетöмсö донъявны торъя мога уджтастöг ёна сьöкыд, сы вöсна мый абуöсь мероприятиеяс олöмö пöртöмкöд да сьöмöн могмöдöмкöд йитчöм öтувъя торъя мога лыдпасъяс (индикаторъяс).

Туй вывті ветлан правилöяс торкалöмсö автоматическöя казялан техническöй системаяс пыртан да фиксируйтан юкöнын мероприятиеяс котыртны торъя мога уджтасъясöн вöдитчытöг сьöкыд сы вöсна, мый абу тайö могсö пуктöмын да олöмö пöртöмын системносьтыс, а сідзжö  тырвыйö абу сьöмыс.
Та вöсна туй вывті ветлан правилöяс торкалöмсö автоматическöя казялан да фиксируйтан техническöй системаяссö колана кадколастö пыртны лоö сьöкыд, а найöс пыртöм вылö рöскодыс содö, öткодявны кö сы серти, кор вöдитчöны планируйтан  торъя мога уджтас методöн.

Сідзкö, индöм мытшöдсö торъя мога уджтасöн вöдитчытöг оз позь олöмö пöртны коланасö да та вöсна содас туй вылын транспортлöн лоöмторъяс вöсна доймалöмаяслöн, сы лыдын пöгибнитöмаяслöн, лыдыс.
II ЮКÖД. УДЖТАСЛÖН ШÖР МОГЪЯС ДА МОГЪЯС

Уджтаслöн шöр  могъясöн лоöны:
чинтыны туй вылын транспортлöн лоöмторъяс вöсна пöгибнитöм йöз лыд;

чинтыны туй вылын транспортлöн лоöмторъяслысь лыд. 

2010 воын, видзöдны кö 2005 во серти, туй вылын транспортлöн лоöмторъяс вöсна пöгибнитöм йöзлысь лыдсö 33 прöчент вылö да транспортлöн лоöмторъяслысь доймалöмаясöн лыдсö 10 прöчент вылö чинтöмыс сетас позянлун Коми Республикалы матыстчыны туй вылын безопасносьт тшупöд дорö, мый лöсялö йöзöс автомашинаясöн могмöдöм кузя ёна сöвмöм странаяслы, чинтыны аварийносьтлысь лыдпасъяс да, сідзкö, бырöдны мытшöдлысь ёсьлунсö.
Уджтас могъяс олöмö пöртан условиеясöн лоöны татшöм могъяс збыльмöдöм:

öлöдны туй вывті ветлысьясöс öпаснöй поведениеысь, сы лыдын сöвмöдны транспортнöй средствоясса водительясöс дасьтан да найöс туй вывті ветлыны лэдзан система, чинтыны туй вылын транспортлöн лоöмтор дырйи челядьлысь доймалöм;
чинтыны местаö, кöні лои туй вылын транспортлöн лоöмтор, лöсялана службаяслысь воан кад, бурмöдны туй вылын транспортлöн лоöмторъясын доймалöм йöзлы отсöг сетöм кузя удж;

кыпöдны туй вылын безопасносьт могмöдан юкöнын государствосянь веськöдлан системалысь эффективносьтсö.

Медтöдчана торъя мога лыдпасъяс да индикаторъяс

Уджтаслöн медтöдчана торъя мога лыдпасъясöн лоöны:

туй вылын транспортлöн лоöмторъяс вöсна пöгибнитöм йöзлысь лыд 33 прöчент вылö чинтöм;

туй вылын транспортлöн лоöмторъяслысь лыдсö доймалöмаясöн 10 прöчент вылö чинтöм.

Уджтаслöн медшöр индикаторъясöн лоöны:

транспортнöй риск чинтöм (туй вылын транспортлöн лоöмторъяс вöсна пöгибнитöм морт лыд транспортнöй средстволöн 10 сюрс единица вылö);

артмöмторъяслысь сьöкыдлунсö чинтöм (туй вылын транспортлöн лоöмторъяс вöсна пöгибнитöм морт лыд 100 доймалöм морт вылö);

туй вылын транспортлöн лоöмтор вöсна асланыс видзчысьтöмлун понда доймалöм челядь лыд чинтöм.
Уджтасса лыдпасъяслысь виччысяна динамикасö вайöдöма 2 таблицаын.

III ЮКÖД. МЕДШÖР МОГЪЯС ДОНЪЯЛÖМ, КУТШÖМЪЯСÖС ОЛÖМÖ ПÖРТÖМ МОГЫСЬ УДЖТАССÖ ПРИМИТÖМА
Уджтаслöн могъяс донъявсьöны татшöм медшöр документъясöн:
Россия Федерацияса Федеральнöй Собраниелы Россия Федерацияса Президентлöн 2004 во май 26 лунся Послание;

Россия Федерацияса Федеральнöй Собраниелы Россия Федерацияса Президентлöн 2007 во апрель 26 лунся Послание;

"2006 – 2012 воясын туй вылын безопасносьт бурмöдöм" федеральнöй торъя мога уджтас, мый вынсьöдöма Россия Федерацияса Правительстволöн 2006 во февраль 20 лунся 100 №-а шуöмöн.

Коми Республика тшупöдын Уджтаслысь могъяссö донъялöмыс вынсьöдсьö 2006 – 2010 вояс вылö да 2015 воöдз кадколаст вылö Коми Республикалöн экономическöй да социальнöй стратегияса положениеясöн, кутшöмъясöс ошкöма Коми Республикаса Прравительстволöн 2006 во март 27 лунся 45 №-а шуöмöн, кöні туйвизьясысь öтиöн вöлі урчитöма туй вывті ветлöмлысь безопасносьт могмöдöм.
IV ЮКÖД. УДЖТАС ОЛÖМÖ ПÖРТАН КАДКОЛАСТ

Уджтас олöмö пöртан кадколаст – 2009 – 2010 вояс.

V ЮКÖД. УДЖТАС МЕРОПРИЯТИЕЯСЛÖН ЛЫДДЬÖГ

Планируйтöма олöмö пöртны татшöм медшöр мероприятиеяс, кутшöмъяс:

бурмöдасны туй вылын безопасносьт могмöдан юкöнын государствосянь веськöдлан системалысь уджаланногсö, а сідзжö кыпöдасны туй вывті ветлысьяслысь правовöй сознаниесö;

öлöдасны туй вылын транспортлöн лоöмторъяс вöсна челядь доймалöмысь, чинас  туй вылын транспортлöн лоöмторъяс вöсна асланыс видзчысьтöмлун вöсна доймалöм челядь лыд;
öлöдасны туй вывті ветлысьясöс öпаснöй поведениеысь;

сöвмас туй вылын транспортлöн лоöмторъяс вöсна доймалöм йöзлы отсöг сетан система.
1 таблица

	Д/в №
	Юкöдув, мероприятие ним
	Мероприятие збыльмöдан кадколаст
	Сьöмöн могмöдан мында

(сюрс шайт)
	Бюджетысь сьöм босьтысь (кывкутысь)

	
	
	
	ставыс
	2009 во
	2010 во
	

	1
	2
	3
	4
	5
	6
	7

	1. Туй вылын безопасносьт могмöдан юкöнын государствосянь веськöдлан система бурмöдан, а сідзжö туй вывті ветлысьяслысь правовöй сознание кыпöдан мероприятиеяс

	1.
	Туй вылын безопасносьт могмöдöм кузя Республиканскöй комиссиялöн заседаниеяс вылын туй вылын безопасносьт могмöдöм кузя юалöмъяс видлалöм
	2009 – 2010
	–
	–
	–
	Коми Республикаса промышленносьт да энергетика министерство, Коми Республикаын пытшкöсса делöяс министерство (сёрнитчöмöн)

	2.
	Туй вылын транспортлöн лоöмторъяслысь быд вося анализ нуöдöм да аварийносьт йылысь юöр Коми Республикаса Юралысьлы, Коми Республикаса Государственнöй Сöветлы сетöм
	2009 – 2010
	–
	–
	–
	Коми Республикаын пытшкöсса делöяс министерство (сёрнитчöмöн)

	3.
	Туй вылын безопасносьт могмöдöмын мытшöдъяс кузя конференцияяс, семинаръяс, "гöгрöс пызанъяс" нуöдöм
	2009 – 2010
	–
	–
	–
	Коми Республикаын пытшкöсса делöяс министерство (сёрнитчöмöн)

	4.
	"Сюся видзöдöй – челядь!", "Сюся видзöдöй – подöн мунысь!", "Пыдди пуктысь водитель", "Зебра" да с.в. паськыда шымыртан акцияяс нуöдöм. Юöртан да рекламнöй агентствоясöс туй вывті ветлысьяслысь дисциплина бурмöдöм могысь öлöдан акцияяс нуöдны кыскöм, йöзöс юöртан средствоясын туй вылын безопасносьт кузя материалъяс меститöм
	2009 – 2010
	443
	214
	229
	Коми Республикаса печать да юöр сетан агентство

	5.
	Видео да юöртан да пропагандируйтан телевизионнöй прöдукция лöсьöдöм, тематическöй тыдалана социальнöй реклама котыртöм (баннеръяс, перетяжкаяс), а сідзжö материалъяс йöзöс юöртан средствоясын, öтувъя транспортын, кинотеатръясын да с.в. меститöм
	2009 – 2010
	665
	321
	344
	Коми Республикаса печать да юöр сетан агентство

	
	1 юкöдув кузя ставыс
	
	1 108
	535
	573
	

	2. Туй вылын транспортлöн лоöмторъяс вöсна челядьöс доймалöмысь öлöдан, асланыс видзчысьтöмлун кузя туй вылын транспортлöн лоöмторъяс вöсна доймалöм челядь лыд чинтан мероприятиеяс

	6.
	Туй вылын челядь доймалöмысь öлöдöм могысь тыр арлыдтöмъяслöн участвуйтöмöн туй вылын лоöмторъяс йылысь юöртöм да ас кадö Коми Республикаса велöдан министерстволысь да Коми Республикаса йöзлысь дзоньвидзалун видзан министерстволысь öтувъя мероприятиеяс лöсьöдöм
	2009 – 2010
	–
	–
	–
	Коми Республикаын пытшкöсса делöяс министерство (сёрнитчöмöн)

	7.
	Челядьлы автогородокъяслысь типöвöй проектъяс лöсьöдöм налöн подув вылын туй вылын ветлöмлысь безопасносьт челядьöн туялöм кузя шöринъяс котыртöмöн (Сыктывкар, Ухта каръяс) <*>
	2009
	954
	954
	–
	Коми Республикаса велöдан министерство

	8.
	"Абу öпаснöй кöлеса" туй вывті ветлöм кузя том инспекторъяслысь республиканскöй ордйысьöмъяс нуöдöм вылö оборудование ньöбöм
	2009
	250
	250
	–
	Коми Республикаса велöдан министерство

	9.
	Коми Республикаын школаса велöдчысьяс костын "Абу öпаснöй кöлеса" том инспекторъяслысь республиканскöй ордйысьöмъяс нуöдöм
	2009 – 2010
	207
	100
	107
	Коми Республикаса велöдан министерство

	10.
	Коми Республикасянь челядь командалöн "Абу öпаснöй кöлеса" туй вывті ветлöм кузя том инспекторъяслöн ставроссияса ордйысьöмын участвуйтöм
	2009 – 2010
	166
	80
	86
	Коми Республикаса велöдан министерство

	11.
	Коми Республикаын велöдан учреждениеяслы туй вылын безопасносьт кузя велöдан öнія кадся техническöй средствояс ньöбöм (Туй вылын ветлан правилöяс кузя "пельöсъяс", тренажёръяс, компьютернöй уджтасъяс)
	2009 – 2010
	379
	183
	196
	Коми Республикаса велöдан министерство

	
	2 юкöдув кузя ставыс
	
	1 956
	1 567
	389
	

	3. Туй вывті ветлысьясöс öпаснöй поведениеысь öлöдан мероприятиеяс

	12.
	Коми Республикаын пытшкöсса делöяс министерстволöн туй вылын безопасносьт кузя государственнöй инспекцияясса юкöдувъясöс, кутшöмъясöс могмöдöны сьöмöн урчитöм пöрадок серти Коми Республикаса республиканскöй бюджет тшöт весьтö, техническöй комплексъясöн могмöдöм, сы лыдын:
	2009 – 2010
	26 744
	13 309
	13 435
	Коми Республикаын пытшкöсса делöяс министерство

	
	Туй вывті ветлан правилöяс торкöмсö

видеофиксация комплексъясöн; 
	2009 – 2010
	2 140
	1 034
	1 106
	Коми Республикаын пытшкöсса делöяс министерство (сёрнитчöмöн)

	
	оперативно-техническöй средствоясöн;
	2009 – 2010
	2 021
	976
	1 045
	Коми Республикаын пытшкöсса делöяс министерство (сёрнитчöмöн)

	
	торъя мога транспортöн, кутшöмöс оборудуйтöма контроль нуöдан да право торкалöмъяс эрдöдан средствоясöн
	2009 – 2010
	22 583
	11 299
	11 284
	Коми Республикаын пытшкöсса делöяс министерство (сёрнитчöмöн)

	13.
	Туй вылын безопасносьт кузя велöдöм котыртöм тайö могъяс вылö торъя мога грузöвöй автомашинаяс ньöбöмöн (4 шт.)
	2009 – 2010
	2 214
	1 070
	1 144
	Коми Республикаса велöдан министерство

	
	3 юкöдув кузя ставыс
	
	28 958
	14 379
	14 579
	

	4. Туй вылын транспортлöн лоöмторъяс вöсна доймалöм йöзлы отсöг сетан система сöвмöдан мероприятиеяс

	14.
	"Коми республиканскöй больнича" Коми Республикаса государственнöй учреждениелöн лоöмторъяс кузя медицина шöрин интегрирутöм связь средствоясöн да оргтехникаöн могмöдöм туй вылын транспортлöн лоöмторъяс йылысь öдйö воан юöр босьтöм да лöсялана государственнöй органъяскöд йитöдъяс котыртöм могысь
	2009 – 2010
	1 356
	652
	704
	Коми Республикаса йöзлысь дзоньвидзалун видзан министерство

	15.
	Туй вылын транспортлöн лоöмторъяс вöсна доймалöм йöзлы асланыс полномочиеясын медицинскöй оборудование ньöбöм
	2009 – 2010
	699
	336
	363
	Коми Республикаса йöзлысь дзоньвидзалун видзан министерство

	16.
	Регыдъя отсöг сетан Эжваса подстанцияö реанимобиль (С класс) ньöбöм вылö субсидия сетöм
	2009
	1 846
	1 846
	–
	"Сыктывкар" кар кытшлöн муниципальнöй юкöнса бюджет

	17.
	"Коми республиканскöй больнича" Коми Республикаса государственнöй учреждениелöн лоöмторъяс кузя медицина шöрин бердын "Лоöмторъяс кузя медицина школа" велöдан да методика шöрин котыртöм, сы лыдын:
	2009
	2 394
	2 394
	–
	Коми Республикаса йöзлысь дзоньвидзалун видзан министерство

	
	велöдан компьютернöй классöн могмöдöм;
	2009
	585
	585
	–
	Коми Республикаса йöзлысь дзоньвидзалун видзан министерство

	
	петкöдлан-видзöдан пособиеясöн могмöдöм;
	2009
	180
	180
	–
	Коми Республикаса йöзлысь дзоньвидзалун видзан министерство

	
	велöдан манекенъясöн да тренажёръясöн могмöдöм
	2009
	1629
	1629
	–
	Коми Республикаса йöзлысь дзоньвидзалун видзан министерство

	18.
	Туй вылын транспортлöн лоöмторъяс вöсна доймалöмаяслы медводдза  медицина отсöг сетан правилöяс "Лоöмторъяс кузя медицина школа" велöдан да методика шöринлöн база вылын велöдöм котыртöм
	2009 – 2010
	–
	–
	–
	Коми Республикаса йöзлысь дзоньвидзалун видзан министерство

	
	4 юкöдув кузя ставыс
	
	6 295
	5 228
	1 067
	

	
	Уджтас кузя ставыс
	
	38 317
	21 709
	16 608
	


Пасйöдъяс:
<*> челядьлы муниципальнöй (школьнöй) автогородокъяслысь типöвöй проектъяс лöсьöдöмыс налöн подув вылын челядькöд туй вылын безопасносьт йылысь велöдöм кузя шöринъяс котыртöмöн сьöмöн могмöдсьö муниципальнöй юкöнъяслöн лöсялана бюджетъясысь тайö объектъяслысь типöвöй проектъяс лöсьöдöмсö софинансируйтан условие дырйи;
<**> реанимобиль (С класс) ньöбöм вылö сьöмöн могмöдöмыс вöчсьö "Рöскод софинансируйтан республиканскöй фонд йылысь" Коми Республикаса Оланпасöн индöм рöскод софинансируйтан пöрадок да условиеяс серти. 
VI ЮКÖД. УДЖТАС ОЛÖМÖ ПÖРТÖМЫСЬ КЫВКÖРТÖДЪЯС ДОНЪЯЛÖМ ДА УДЖТАСЛЫСЬ ВИЧЧЫСЯНА БЮДЖЕТНÖЙ, ЭКОНОМИЧЕСКÖЙ ДА СОЦИАЛЬНÖЙ ТÖДЧАНЛУН ДОНЪЯЛÖМ
Уджтас мероприятиеяс олöмö пöртöмыс сетас позянлун 2010 во помöдз воöдчыны татшöм кывкöртöдъясöдз:

чинас туй вылын транспортлöн лоöмторъяс вöсна пöгибнитöм йöзлöн лыдыс 2005 во серти 33 прöчент вылö;

чинасны туй вылын транспортлöн лоöмторъяс доймалöмаясöн 2005 во серти 10 прöчент вылö.

Уджтас торъя мога лыдпасъяслöн рöштшöт динамика

2 таблица

	Д/в №
	Лыдпас, индикатор ним
	2005 во (факт)
	2007 во (факт)
	2008 во (донъялöм)
	2009 во

(прогноз)
	2010 во (прогноз)

	1
	2
	3
	4
	5
	6
	7

	1.
	Туй вылын транспортлöн лоöмторъяс вöсна пöгибнитöм морт лыд
	232
	159
	158
	155
	153

	2.
	Туй вылын транспортлöн лоöмтор лыд доймалöмаясöн 
	1722
	1653
	1650
	1625
	1600

	3.
	Транспортнöй риск (туй вылын транспортлöн лоöмторъяс вöсна пöгибнитöм морт лыд, 10 сюрс транспортнöй средство вылö)
	8,3
	5,3
	5,3
	5,1
	5,0

	4.
	Артмöмторъяслöн сьöкыдлун (туй вылын транспортлöн лоöмторъяс вöсна пöгибнитöм морт лыд, 100 доймöм морт вылö)
	9,4
	6,8
	6,7
	6,6
	6,4

	5.
	Туй вылын транспортлöн лоöмторъяс вöсна асланыс видзчысьтöмлун вöсна доймалöм челядь лыд
	106
	93
	93
	91
	89


Уджтас олöмö пöртöмысь планируйтсьö:

лöсьöдны туй вывті ветлігöн безопасносьт условиеяс;

бурмöдны туй вылын безопасносьт могмöдан юкöнын контроль да дöзьöр нуöдан удж;

бурмöдны туй вылын транспортлöн лоöмторъяс вöсна доймалöмаяслы госпитальö вайöдтöдз сетöм отсöг;

участвуйтны Коми Республикаса школаын велöдчысьяс костын 68 участвуйтысьöн (медэтша лыдыс) "Абу öпаснöй кöлеса" том инспекторъяслöн республиканскöй вермасьöмъясын;
нуöдны туй вывті ветлысьяслысь дисциплина бурмöдöм могысь "Сюся видзöдöй – челядь!", "Сюся видзöдöй – подöн мунысь!", "Пыдди пуктысь водитель", "Зебра" да с.в. 6-ысь абу этшаджык паськыда шымыртан акция йöзöс юöртан да рекламнöй агентствоясöс öлöдан акцияяс нуöдны кыскöмöн.

Уджтас олöмö пöртöмысь виччыссьö бюджетнöй, экономическöй, социальнöй, демографическöй буртор.

Бюджетнöй буртор петкöдчö тадзи:

содас Россия Федерацияса бюджетнöй системалöн став тшупöда бюджетö  туй вылын транспортлöн лоöмторъяс вöсна пöгибнитöмаяслöн лыд чинöм вöсна вот воöм;

чинас бюджет рöскод, мый бырö инвалидносьт босьтöм, амбулаторияын да стационарын бурдöдчöм, туй вылын транспортлöн лоöмторъясын доймалöмаясöс регыдъя отсöг сетысь бригадаясöн могмöдöм вылö да с.в.
Экономическöй буртор петкöдчас сыын, мый чинас йöзлöн пöгибнитöм да доймалöм, транспортнöй средствояслöн жугалöм, туй кöлуй тшыкöм, туй жугалöм вöсна рöскодыс.
Социальнöй буртор петкöдчас обществолöн моральнöй, интеллектуальнöй да физическöй сöвмöм вылö бур ногöн тöдчöмын, сы вöсна мый чинас туй вылын транспортлöн лоöмторъясын пöгибнитöм да доймалöм йöз лыд.

Уджтас олöмö пöртöмысь демографическöй бурторйыс петкöдчас сыын, мый чинас туй вылын транспортлöн лоöмторъяс вöсна пöгибнитöмаяслöн лыд.

VII ЮКÖД. УДЖТАС СЬÖМÖН МОГМÖДÖМ

2009 – 2010 воясын Коми Республикаса республиканскöй бюджет тшöт весьтö уджтас сьöмöн могмöдан öтувъя мында лоö 38 317 сюрс шайт, сы лыдын вояс серти:

3 таблица

	Д/в №
	Туйвизьяс
	Сьöмöн могмöдан мында (сюрс шайт)

	
	
	ставыс
	2009 во
	2010 во

	1
	2
	3
	4
	5

	1.
	Туй вылын безопасносьт могмöдан юкöнын государствосянь веськöдлан системалысь удж бурмöдан, а сідзжö туй вывті ветлысьяслысь правовöй сознание кыпöдан мероприятиеяс
	1 108
	535
	573

	2.
	Туй вылын транспортлöн лоöмторъяс вöсна челядьöс доймалöмысь öлöдан, туй вылын транспортлöн лоöмторъяс вöсна асланыс видзчысьтöмлун вöсна доймалöм челядь лыд чинтан мероприятиеяс 
	1 956
	1 567
	389

	3.
	Туй вывті ветлысьяслöн öпаснöй поведениеысь öлöдан мероприятиеяс
	28 958
	14 379
	14 579

	4.
	Туй вылын лоöмторъяс вöсна доймалöм йöзлы отсöг сетан система сöвмöдан мероприятиеяс
	6 295
	5 228
	1 067


VIII ЮКÖД. УДЖТАС ОЛÖМÖ ПÖРТÖМ БÖРСЯ ВЕСЬКÖДЛАН ДА ВИДЗÖДАН СИСТЕМА
Уджтас олöмö пöртöм бöрся видзöдöны Коми Республикаса Государственнöй Сöвет да Коми Республикаса Правительство.

Коми Республикаса Правительство сетö урчитöм пöрадок серти Коми Республикаса Государственнöй Сöветлы Уджтас олöмö пöртöм йылысь отчёт.

Коми Республикаса министерствояслысь да олöмö пöртысь власьт органъяслысь Уджтас олöмö пöртöм кузя уджсö координируйтö, а сідзжö наöн Уджтас мероприятиеяс олöмö пöртöм бöрся видзöдö Коми Республикаса Правительство.
Комиöдіс   Афанасьева

21 237 пас

